
ຮຽນ: ສະຫາຍ . . . . . . . . . . . . . . . . . . . . . . . . . . . . . . . . . 
ຮຽນ: ສະຫາຍ . . . . . . . . . . . . . . . . . . . . . . . . . . . . . . . . . 
ບັນດາສະຫາຍຄະນະປະທານຮາກຖານສະຫະພັນແມ່ຍິງ, ສະມາຊິກສະຫະພັນແມ່ຍິງ, ພະນັກງານ-ລັດຖະກອນພາຍໃນໂຮງໝໍແຂວງທີ່ນັບຖື ແລະຮັກແພງ.
ຂ້າພະເຈົ້າມີຄວາມພາກພູມໃຈເປັນຢ່າງຍິ່ງທີ່ໄດ້ຮັບກຽດເຂົ້າຮ່ວມກອງປະຊຸມສະຫລຸບຜົນງານປະຈໍາປີ 2013 ຂອງຮາກຖານສະຫະພັນແມ່ຍິງພວກສະຫາຍ ຊຶ່ງຈັດຂຶ້ນທ່າມກາງບັນຍາກາດທີ່ແມ່ຍິງລາວບັນດາເຜົ່າພວມເບີກບານມ່ວນຊື່ນຄໍານັບຮັບຕອ້ນວັນປະຫວັດສາດຂອງຕົນ ແລະກໍ່ເປັນຊ່ວງໂອກາດທີ່ການຈັດຕັ້ງສະຫະພັນແມ່ຍິງຂັ້ນຮາກຖານບ້ານ ແລະໜ່ວຍສໍານັກງານພວມສຸມໃສ່ດໍາເນີນກອງປະຊຸມໃຫຍ່ຂັ້ນຂອງຕົນ. ເນື່ອງໃນໂອກາດທີ່ມີຄວາມໝາຍສໍາຄັນນີ້ຂ້າພະເຈົ້າຈະທົບທວນຄືນປະຫວັດມູນເຊື້ອການກໍາເນີດ ແລະຜົນງານການເຄື່ອນ ໄຫວຂອງອົງການຈັດຕັ້ງສະຫະພັນແມ່ຍິງ ແລະແມ່ຍິງລາວບັນດາເຜົ່າທີ່ໄດ້ອຸທິດຕົນເພືອ່ພາລະກິດຕໍ່ສູ້ປົດປອ່ຍຊາດ ແລະປົກປັກຮັກສາສ້າງສາພັດທະນາປະເທດຊາດ ກໍ່ຄືພາລະກິດພັດທະນາແມ່ຍິງຕະຫລອດໄລຍະທີ່ຜ່ານມາ ເພືອ່ສະເໜີຕໍ່ບັນດາສະຫາຍເນື່ອງໃນໂອກາດວັນສໍາຄັນຂອງແມ່ຍິງລາວເຮົາກໍ່ຄືວັນສ້າງຕັ້ງສະຫະພັນແມ່ຍິງລາວ ຄົບຮອບ 59 ປີ (ວັນທີ 20 ກໍລະກົດ 1955 – 20 ກໍລະກົດ 2014 ) ຊຶ່ງມີເນື້ອໃນດ່ັງນີ້:
I. ຄວາມເປັນມາຂອງວັນສ້າງຕັ້ງສະຫະພັນແມ່ຍິງລາວ ວັນທີ 20 ກໍລະກົດ:
· ປີ 1893 ປະເທດເຮົາຕົຢູ່ໃຕ້ແອກປົກຄອງຂອງພວກລ່າເມືອງຂຶ້ນ ຝຣັ່ງ ພວກເຂົາໄດ້ເຂັນຂ້າຮາວີປະຊາຊົນຢ່າງຟຫດຮ້າຍປ່າເຖືອ່ນ, ປະຊາຊົນລາວບັນດາເຜົ່າບໍ່ມີສິດບໍ່ມີສຽງ, ຕົກທຸກໄດ້ຍາກ, ລົ້ມຫາຍຕາຍໄປນັບມື້ນັບຫລາຍ. ຍອ້ນແນວນັ້ນ ປະຊາຊົນລາວຜູ້ຮັກຊາດ ໂດຍສືບທອດມູນເຊື້ອອາດຫານ ບໍ່ຍອມຈໍານົນຈຶ່ງໄດ້ລຸກຂຶ້ນຕໍ່ສູ້ຕ້ານກັບພວກລ່າເມືອງຂຶ້ນ ຝຣັ່ງ.
· ກ້າວເຂົ້າສູ່ໄລຍະຕົ້ນຂອງສັດຕະວັດທີ 20 ໂດຍໄດ້ຮັບແສງສະຫວ່າງຈາກໄຊຊະນະຂອງມະຫາປະຕິວັດເດືອນ ຕຸລາ ລັດເຊຽ ເປັນຕົ້ນແມ່ນນັບແຕ່ມີພັກຄອມມູນິດ ອິນດູ ຈີນ ໂດຍແມ່ນປະທານ ໂຮ່ຈີມິນ ຜູ້ນໍາທີ່ຍິ່ງໃຫຍ່ເປັນຜູ້ສ້າງຕັ້ງຂຶ້ນ, ຂະບວນການຕໍ່ສູ້ປະຕິວັດຂອງປະຊາຊົນ 3 ປະເທດ ອິນດູຈີນ ກໍ່ໄດ້ກ້າວເຂົ້າສູ່ບາດລ້ຽວໃໝ່. ຕໍ່ມາຄະນະພັກແຄ້ວນລາວກໍ່ໄດ້ນໍາພາປະຊາຊົນລາວດໍາເນີນການຕໍ່ສູ້ດ້ວຍຄວາມຕື່ນຕົວດ້ວຍຫລາຍຮູບແບບ. ແມ່ຍິງລາວໄດ້ຄຽງບ່າຄຽງໄລ່ກັບເພດຊາຍຕໍ່ສູ້ຢ່າງເດັດດ່ຽວຕ້ານພວກສັດດີນາ ແລະພວກລ່າເມືອງຂື້ນແບບເກົ່າ ເພືອ່ໃຫ້ລູກ ຜົວຂອງຕົນຫລຸດພົ້ນອອກຈາກການຖືກເກນໄປເປັນກູລີ ( ກໍາມະກອນ ) ໂດຍບໍ່ໄດ້ຮັບຄ່າຈ້າງ ແລະຈາກການທຸບຕີທໍລະມານຢ່າງໂຫດຮ້າຍປ່າເຖືອ່ນຂອງພວກສັດຕູ. ໃນໄລຍະນີ້ໜ່ວຍຍຸວັນນາລີໄດ້ຮັບການສ້າງຕັ້ງຂຶ້ນ.
· ປີ 1945 ແມ່ຍິງລາວຈໍານວນຫລວງຫລາຍໄດເຂົ້າຮ່ວມຂະບວນການລຸກຮື້ຂຶ້ນຍຶດອໍານາດຈາກພວກລ່າເມືອງຂຶ້ນ ຝຣັ່ງ ແລະພວກ ຟາດສິດຍີ່ປຸ່ນ ປະກາດຄວາມເປັນເອກະ ລາດຂອງຊາດລາວ ຕໍ່ໂລກເປັນຄັ້ງທໍາອິດໃນວັນທີ 12 ຕຸລາ 1945.
· ປີ 1946 ພວກລ່າເມືອງຂຶ້ນ ຝຣັ່ງ ໄດ້ກັບຄືນມາຮຸກຮານລາວ ເປັນເທື່ອທີ 2 ກໍາລັງປະຕິວັດໄດ້ຫັນລົງສູ່ຊົນນະບົດຢ່າງກວ້າງຂວາງ. ຂະບວນການເຄື່ອນໄຫວຂອງແມ່ຍິງລາວກໍ່ໄດ້ຂະຫຍາຍທຸກແຫ່ງຫົນໃນທ່ົວປະເທດ ໂດຍພາຍໃຕ້ການນໍາພາຂອງຄະນະພັກແຄ້ວນລາວ ເພືອ່ເຮັດໃຫ້ແມ່ຍິງລາວ ໄດ້ຫລຸດພົ້ນອອກຈາກແອກກົດຂີ່ຂູດຮີດຂອງພວກສັກດີນາ ແລະນາຍທຶນ. ພັກໄດ້ວາງແນວທາງ ເພືອ່ປົດປອ່ຍແມ່ຍິງ 2 ດ້ານທີີ່ມີການກ່ຽວພັນກັນຢ່າງສະນິດແໜ້ນ ແລະຊຸກຍູ້ຊຶ່ງກັນ ແລະກັນຄື: “ ຢາກປົດປອ່ຍແມ່ຍິງບົນພື້ນຖານການປົດປອ່ຍຊາດ ແລະປົດປອ່ຍຊົນຊັ້ນ; ຢາກປົດປອ່ຍຊາດ ປົດປອ່ຍຊົນຊັ້ນຕອ້ງປຸກລະດົມແມ່ຍິງໃຫ້ເຂົ້າຮ່ວມເປັນຂະບວນການອັນກວ້າງຂວາງ, ຟົດຟື້ນ ແລະຕອ້ງປົດປອ່ຍແມ່ຍິງຢ່າງແທ້ຈິງ “. ໂດຍປະຕິບັດຕາມແນວທາງນະໂຍບາຍຂອງພັກ ແມ່ຍິງໄດ້ຕັ້ງໜ້າເຂົ້າຮ່ວມຕໍ່ສູ້ຕ້ານພວກສັກດີນາ, ພວກລ່າເມືອງຂຶ້ນແບບເກົ່າດວ້ຍຫລາຍຮູບການ ແລະວິທີການທີ່ມີໄຫວພິບ ແທດເໝາະກັບແຕ່ລະໄລຍະຂອງການປະຕິວັດ.
· ປີ 1954 ພວກລ່າເມືອງຂຶ້ນ ຝຣັ່ງ ໄດ້ຍອມເຊັນສັນຍາ ເຊີແນວ ກ່່ຽວກັບ ອິນດູຈີນ ຮັບຮູ້ຄວາມເປັນເອກະລາດ, ອໍານາດອະທິປະໄຕ ແລຜືນແຜ່ນດີນອັນຄົບຖ້ວນຂອງຊາດລາວເຮົາ ແຕ່ບໍ່ພໍເທົ່າໃດ ພວກຈັກກະພັດ ອາເມລິກາ ກໍ່ໄດ້ເຂົ້າມາຮຸກຮານລາວ ດ້ວຍການດໍາເນີນສົງຄາມ “ ລ້າງຜານ “. ເພືອ່ຕ້ານກັບກົນອຸບາຍອັນໂຫດຮ້າຍ ປ່າເຖື່ອນຂອງພວກຈັກກະພັດ ອາເມລິກາ; ການຈັດຕັ້ງຮາກຖານຂອງການປະຕິວັດກໍ່ໄດ້ກໍາເນີດເກີດຂຶ້ນ ພອ້ມທຫງໄດ້ຮັບການປັບປຸງໃຫ້ມີຄວາມເຂັ້ມແຂງ ແລະເຕີບໃຫຍ່ຂະຫຍາຍຕົວ; ໃນນັ້ນ ການຈັດຕັ້ງແມ່ຍິງກໍ່ໄດ້ຮັບການສ້າງຕັ້ງຂຶ້ນໄປພອ້ມກັບບັນດາອົງການຈັດຕັ້ງຮາກຖານຂອງການປະຕິວັດ ໂດຍໄດ້ຈັດຕັ້ງໜ່ວຍແມ່ນັກຮົບ ເພືອ່ເບິ່ງແຍງລຽ້ງດູ, ປອ້ງກັນ, ຮັກສາກອງທະຫານກູ້ຊາດ, ພະນັການປະຕິວັດທີ່ເຄືອນໄຫວປິດລັບ, ສະມັກເຂົ້າເປັນກອງຫລອນ ເພືອ່ເຄືອ່ນໄຫວສືບຂ່າວ ແລະສົ່ງຂ່າວໃຫ້ກໍາລັງປະຕິວັດ, ເຂົ້າຮ່ວມດັກສະກັດສັດຕູ, ລໍາລຽງຂົນສົ່ງອາວຸດ, ສະບຽງອາຫານ, ຢຸກຢາ, ເຄືອ່ງນຸ່ງຫົ່ມ ແລະເຄືອ່ງໃຊ້ທີ່ຈໍາເປັນອື່ນໆໃຫ້ກໍາລັງປະຕິວັດ. ແມ່ຍິງລາວທີ່ຢູ່ເຂດປົກຄອງຂອງພວກສັດຕູ, ແຕ່ລະວັນກໍ່ໄດ້ຕໍ່ສູ້ປະເຊີນໜ້າກັບພວອງພວກເຂົາ. ເຖິງວ່າພວກສັດຕູຈະປາບປາມ, ຈັບກຸມຄຸມຂັງ, ເຂັນຂ້າຮາວີ ແຕ່ຄວາມໂຫດຮ້າຍປ່າເຖື່ອນຂອງພວກສັດຕູກໍ່ບໍ່ສາມາດເອົາຊະນະນໍ້າໃຈຮັກຊາດ, ຄວາມອົງອາດກ້າຫານ, ນໍ້າໃຈເສຽສະຫລະ ແລະຄວາມຈົງຮັກພັກດີຕໍ່ການປະຕິວັດຂອງຂອງແມ່ຍິງລາວໄດ້; ກົງກັນ ຂ້າມ ຍິ່ງຖືກປາບປາມເທົ່າໃດ ແປວໄຟແຫ່ງຄວາມຮັກຊາດ ແລະຄຽດແຄ້ນສັດຕູກໍ່ຍິ່ງທະວີຄູນຂຶ້ນ. ພວກເຂົາເຈົ້າຍິ່ງມີຄວາມກ້າຫານ, ເດັດດ່ຽວ, ສະຫລາດສະຫລຽວກວ່າເກົ່າ ແລະນໍາໃຊ້ຫລາຍວິທີການ, ຫລາຍຮູບແບບ ເພື່ອຕີເອົາຊະນະສັດຕູ.
· ມາເຖິງວັນທີ 22 ມີນາ 1955 ພັກປະຊາຊົນປະຕິວັດລາວ ໄດ້ຮັບການສ້າງຕັ້ງຂຶ້ນ ເພື່ອຮັບຜິດຊອບໂດຍກົງຕໍ່ພາລະກໍາປະຫວັດສາດຂອງການປະຕິວັດລາວ. ນັບແຕ່ພັກປະຊາຊົນປະຕິວັດລາວ ໄດ້ຮັບການສ້າງຕັ້ງຂຶ້ນ ພັກກໍ່ໄດ້ເອົາໃຈໃສ່ຢ່າງຈົດຈໍ່ໃນການປຸກລະດົມຂົນຂວາຍ, ກໍ່ສ້າງແມ່ຍິງໃຫ້ຕື່ນຕົວປະກອບສ່ວນພາລະກິດປະຕິວັດ ແລະຖືແມ່ຍິງເປັນພາກສ່ວນໜຶ່ງໃນກໍາລັງແຮງທີ່ສໍາຄັນຂອງພັກ.
· ພາຍໃຕ້ການນໍາພາຂອງພັກ ແລະໄດ້ຮັບຜົນສະທອ້ນຈາກຂະບວນການຕໍ່ສູ້ປະຕິວັດຂອງແມ່ຍິງໃນໂລກທີທເລ່ັງທວງໃຫ້ປະຕິບັດສິດເສລິພາບ, ຄວາມສະເໝີພາບລະຫວ່າງ ຍິງ-ຊາຍ ທາງດ້ານການເມືອງ-ເສດຖະກິດ, ວັດທະນະທໍາ-ສັງຄົມ ເທື່ອລະກ້າວ. ອົງການຈັດຕັ້ງແມ່ຍິງຂັ້ນຮາກຖານຈຶ່ງໄດ້ເກີດຂຶ້ນ ໂດຍເລີ່ມຈາກການຈັດຕັ້ງໜ່ວຍແມ່ນັກຮົບຊົນນະບົດ, ໜ່ວຍ ຍຸວັນນາລີ ຢູ່ຕາມຕົວເມືອງ. ການຈັດຕັ້ງດ່ັງກ່າວໄດ້ເຄືອ່ນໄຫວ ແລະເຕີບໃຫຍ່ຂະຫຍາຍຕົວນັບມື້ນັບກວ້າງຂວາງ. ວັນທີ 20 ກໍລະກົດ 1955 ພັກໄດ້ຈັດຕັ້ງ ໜ່ວຍຄົ້ນຄວ້າວຽກງານແມ່ຍິງ ຂຶ້ນຢ່າງເປັນທາງການ ແລະແຕ່ງຕັ້ງຄະນະໜ່ວຍ ຊຶ່ງປະກອບມີ 3 ທ່ານຄື: ທາງ ນາງ ຄໍາຫລ້າ ວົງສັກ ເປັນຫົວໜ້າ, ທ່ານ ນາງ ຄໍາສຸກ ວົງວິຈິດ ເປັນຮອງ ແລະທ່ານ ນາງ ຄໍາແພງ ບຸບຜາ ເປັນກໍາມະການ ເພືອ່ສືບຕໍ່ນໍາພາອົງການຈັດຕັ້ງແມ່ຍິງ ແລະຂົນຂວາຍຂະບວນການແມ່ຍິງທົ່ວປະເທດ ຊຶ່ງໄລຍະນັ້ນ ການຈັດຕັ້ງແມ່ຍິງຢູ່ທອ້ງຖິ່ນຮາກຖານຍັງແມ່ນໜ່ວຍ ຍຸວັນນາລີ, ໜ່ວຍແມ່ນັກຮົບ, ໜ່ວຍເອື້ອຍນັກຮົບ.

ໜ້າທີ່ຂອງການຈັດຕັ້ງແມ່ຍິງໃນໄລຍະເບື້ອງຕົ້ນ:
1)  ເບິ່ງແຍງ, ລ້ຽງດູ, ຊຸກເຊືອ່ງ, ຕິດຕໍ່, ສົ່ງຂ່າວພະນັກງານ, ທະຫານປະຕິວັດ, ສົ່ງເອກະສານຕ່າງໝໃຫ້ພະນັກງານ, ທະຫານທີ່ປະຕິບັດໜ້າທີ່ຢູ່ແນວໜ້າ ແລະໃນເຂດຄວບຄຸມຂອງສັດຕູດ້ວຍຫລາຍຮູບແບບ ແລະຫລາຍວິທີການ.
2) ລໍາລຽງສະບຽງອາຫານ, ອາວຸດ, ເຄືອ່ງນຸ່ງຫົ່ມໃຫ້ພະນັກງານ, ນັກຮົບຢູ່ແນວໜ້າ.
3) ປຸກລະດົມຂົນຂວາຍຊາວໜຸ່ມ, ລູກ, ຫລານ ອອກຮັບໃຊ້ປະເທດຊາດ.
4) ປຸກລະດົມຂະບວນການແມ່ຍິງປະຕິບັດວຽກງານແນວຫລັງ, ເພີ່ມພູນຜະລິດຜົນ ຫາລ້ຽງກຸ້ມຕົນເອງ, ປະຢັດເຂົ້າປາອາຫານ ເພືອ່ສົ່ງໄປແນວໜ້າ ແລະປະຕິບັດວຽກງານຕາມການຈັດຕັ້ງມອບໝາຍດ້ວຍຄວາມຮັບຜິດຊອບສູງ.
5) ຄົ້ນຄວ້າກໍານົດພາລະບົດບາດ, ກົດລະບຽບ ແລະໂຄງການດໍາເນີນງານ ເພືອ່ເປັນພື້ນຖານໃຫ້ແກ່ການຈັດຕັ້ງ, ເຕົ້າໂຮມຄວາມສາມັກຄີ, ສຶກສາອົບຮົມປຸກລະດົມຂົນຂວາຍຂະບວນການແມ່່ຍິງລາວບັນດາເຜົ່າເຂົ້າເປັນກໍາລັງແຮງໃຫ້ແກ່ການປະຕິວັດປົດປອ່ຍຊາດ.

· ວັນທີ 6 ມັງກອນ 1956 ກອງປະຊຸມໃຫຍ່ແນວລາວອິດສະຫລະທົ່ວປະເທດ ໄດ້ເປີດຂຶ້ນ ແລະໄດ້ຕົກລົງປ່ຽນຊື່ຈາກ ແນວລາວອິດສະຫລະ ມາເປັນ ແນວລາວສ້າງຊາດ. ໃນເວລານັ້ນກໍາມະການສູນກາງພັກທັງຍິງ ແລະຊາຍຕ່າງກໍ່ໄດ້ສະໜັບສະໜູນໃຫ້ແມ່ຍິງລາວບັນດາເຜົ່າໄດ້ມີອົງການຈັດຕັ້ງສະເພາະຂອງຕົນ ແລະໄດ້ລະດົມຊຸກຍູ້ໃຫ້ແມ່ຍິງເຂົ້າການຈັດ ຕັ້ງສະເພາະຂອງເພດຍິງ ເພາະວ່າການຈັດຕັ້ງແມ່ຍິງຜ່ານມາແມ່ນຂຶ້ນກັບອົງການແນວໂຮມ ແຕ່ອົງການແນວໂຮມພັດປະກອບດ້ວຍຫລາຍຊັ້ນຄົນ ທີ່ມີອາຍຸກະສຽນແຕກຕ່າງກັນ ແລະສ່ວນຫລາຍແມ່ນຜູ້ຊົງຄຸນວຸດທິ (ໝາຍວ່າ ແມ່ນຜູ້ມີອາຍຸສູງ ແລະມີຖານະບົດບາດໃນສັງຄົມ)
ດ່ັງນັ້ນ ໃນເດືອນ ມັງກອນ ປີ 1956 ສະມາຄົມແມ່ຍິງລາວຮັກຊາດ ກໍ່ໄດ້ຮັບການສ້າງຕັ້ງຂຶ້ນ ໂດຍແຕ່ງຕັ້ງຄະນະໜ່ວຍຄົ້ນຄວ້າວຽກງານແມ່ຍິງຢູ່ສູນກາງເປັນຄະນະນໍາພາຄື: ທ່ານ ນາງ ຄໍາຫລ້າ ວົງສັກ ເປັນຫົວໜ້າ, ທ່ານ ນາງ ຄໍາສຸກ ວົງວິຈິດ ແລະທ່ານ ນາງ ຄໍາແພງ ບຸບຜາ ເປັນຮອງ; ຈາກນັ້ນກໍ່ໄດ້ຂະຫຍາຍການຈັດຕັ້ງສະມາຄົມແມ່ຍິງລາວຮັກຊາດລົງສູ່ຮາກຖານ ເພືອ່ປ່ຽນແທນໜ່ວຍແມ່ນັກຮົບ, ໜ່ວຍເອື້ອຍນນັກຮົບ ແລະໜ່ວຍຍຸວັນນາລີ ທີ່ໄດ້ຮັບການຈັດຕັ້ງ ແລະເຄືອ່ນໄຫວປະຕິວັດມາກອ່ນນັ້ນ.
II. ການເຄືອ່ນໄຫວຂອງອົງການຈັດຕັ້ງແມ່ຍິງພາຍຫລັງໄດ້ຮັບການສ້າງຕັ້ງຂຶ້ນ:
ນັບແຕ່ມື້ສ້າງຕັ້ງເປັນຕົ້ນມາ ອົງການຈັດຕັ້ງແມ່ຍິງກໍ່ໄດ້ເຄືອ່ນໄຫວຕາມພາລະບົດບາດທີ່ໄດ້ກໍານົດໄວ້ໃນກົດລະບຽບ, ໂຄງການດໍາເນີນງານຂອງຕົນ ແລະໄດ້ປັບປຸງໃຫ້ສອດຄອ່ງກັບຄວາມຮຽກຮອ້ງຕອ້ງການໜ້າທີ່ການເມືອງຂອງພັກໃນແຕ່ະໄລຍະ.
· ປີ 1958 ການຈັດຕັ້ງແມ່ຍິງໄດ້ເຂົ້າຮ່ວມຄົ້ນຄວ້າ ແລະສະເໜີໃຫ້ດັດແປງກົດໝາຍການເລືອກຕັ້ງຄືນໃໝ່ ໂດຍໃຫ້ແມ່ຍິງລາວບັນດາເຜົ່າທີ່ມີອາຍຸແຕ່ 18 ປີ ຂຶ້ນໄປໃຫ້ມີວິດປອ່ນບັດເລືອກຕັ້ງ ແລະອາຍຸ 21 ປີ ຂຶ້ນໄປມີສິດສະມັກເລືອກຕັ້ງເປັນຜູ້ແທນລາດຊະດອນ ຊຶ່ງເປັນເທື່ອາອິດໃນປະຫວັດສາດຂອງຊາດລາວເຮົາທີ່ມີແມ່ຍິງລາວໄດ້ໃຊ້ສິດຂອງຕົນເຂົ້າໃນການປອ່ນບັດເລືອກຕັ້ງ ແລະສະມັກຮັບເລືອກຕັ້ງ. ເປັນຄັ້ງປະຫວັດ ສາດທີ່ມີຜູ້ແທນແມ່ຍິງ 1 ທ່ານ ຂອງຝ່າຍແນວລາວຮັກຊາດ ຖືກເລືອກຕັ້ງເປັນຜູ້ແທນສະພາລາດຊະດອນນັ້ນແມ່ນ ທ່ານ ນາງ ຄໍາແພງ ບຸບຜາ.

· ປີ 1959 ພວກຈັກກະພັດ ອາເມລິການ ໄດ້ທໍາລາຍຄວາມຖືກຕອ້ງປອງດອງຊາດ ແລະກໍ່ສົງຄາມກາງເມືອງຂຶ້ນຢ່າງຮ້າຍກາດ. ພວກສັດຕູໄດ້ຈັບກຸມຄຸມຂັງບັນດາທ່ານຜູ້ນໍາຂອງຝ່າຍແນວລາວຮັກຊາດທີ່ເຂົ້າລວມລາວ; ຕໍ່ກັບເຫດການດ່ັງກ່າວ ຄະນະນໍາອົງການຈັດຕັ້ງແມ່ຍິງໄດ້ເຄືອ່ນໄຫວປຸກລະດົມແມ່ຍິງຕໍ່ສູ້ຖືກກົດໝາຍ, ເຄິ່ງກົດໝາຍ ແລະປິດລັບເຊັ່ນ: ເຮັດໃບສະເໜີຖິງສະພາຜູແທນລາດສະດອນ ແລະລັດຖະ ບານວຽງຈັນ ເພືອ່ເລັ່ງທວງໃຫ້ປອ່ຍບັນດາທ່ານຜູ້ນໍາ ແລະພະນັກງານຂອງຝ່າຍແນວລາວຮັກຊາດໃຫ້ເປັນອິດສະຫລະໂດຍໄວ. ນອກນີ້ຍັງໄດ້ປະກອບສ່ວນເຄື່ອນໄຫວຊອກວິທີທາງ ເພືອ່ສ້າງເງືອ່ນໄຂໃຫ້ບັນດາທ່ານຜູ້ນໍາ ແລະພະນັກງານຝ່າຍແນວລາວຮັກຊາດໂຕນໜີອອກຈາກຄຸກ ໂພນເຄັງໄປສູ່ເຂດປົດປອ່ຍຢ່າງປອດໄພ.
· ປີ 1962 ອົງການຈັດຕັ້ງແມ່ຍິງລາວ ໄດ້ເຂົ້າເປັນສະມາຊິກສົມບູນຂອງສະຫະພັນແມ່ຍິງປະຊາທິປະໄຕສາກົນ. ຂອບເຂດການເຄື່ອນໄຫວຂອງການຈັດຕັ້ງແມ່ຍິງນັບມື້ນັບກວ້າງຂວາງທັງພາຍໃນ ແລະຕ່າງປະເທດ.
· ປີ 1965 ຄະນະນໍາສະມາຄົມແມ່ຍິງລາວຮັກຊາດຊຸດໃໝ່ໄດ້ຮັບການແຕ່ງຕັ້ງຂຶ້ນ ປະກອບດ້ວຍ 3 ທ່ານຄື: ທ່ານ ນາງ ຄໍາແພງ ບຸບຜາ ກໍາມະການສູນກາງແນວລາວຮັກຊາດ ເປັນຫົວໜ້າ, ທ່ານ ນາງ ໂສມາ ເທບພິທັກ ເປັນຮອງ, ທ່ານ ນາງ ຈັນເພັງ ພິມມະວັນ ເປັນກໍາມະການ ຊຶ່ງມີສໍານັກງານຢູ່ຖໍ້າ ວຽງໄຊ ແຂວງ ຫ
ົວພັນ.
»ø®²¾® £½­½¦½´¾£ö´Á´È¨ò¤ì¾¸»ñ¡§¾©§÷©ÃÏÈ

ຄະນະດ່ັງກ່າວໄດ້ຄົ້ນຄວາ: 
· ດັດແປງກົດລະບຽບ, ໂຄງການດໍາເນີນງານ ແລະວາງແຜນການເຄື່ອນໄຫວໃຫ້ສອດຄອ່ງກັບໜ້າທີ່ການເມືອງທີ່ພັກມອບໝາຍໃຫ້.
· ສ້າງຕັ້ງ ແລະປັບປຸງອົງການຈັດຕັ້ງສະມາຄົມແມ່ຍິງຢູ່ອອມຂ້າງສູນກາງ ແລະບາງແຂວງຄື: ຫົວພັນ, ຫລວງນໍ້າທາ, ຜົ້ງສາລີ, ອຸດົມໄຊ, ຫລວງພະບາງ ແລະຊຽງຂວາງ.
· ຈັດກອງປະຊຸມພະນັກງານຫລັກແຫລ່ງແມ່ຍິງຂຶ້ນຢູ່ເຂດທີ່ໝັ້ນແຂວງ ຫົວພັນ ເພືອ່ສຶກສາອົບຮົມ ບໍາລຸງຍົກລະດັບຄວາມຮູ້ກ່ຽວກັບພາລະບົບດບາດ, ໜ້າທີ່ ແລະພັນທະຂອງແມ່ຍິງຕໍ່ປະເທດຊາດ. 
· ຍາດແຍ່ງການຮ່ວມມື, ສະໜັບສະໜູນການຊ່ວຍເຫລືອຈາກບັນດາປະເທດເພື່ອນມິດສັງຄົມນິຍົມ, ອົງການຈັດຕັ້ງສາກົນ ແລະບັນດາປະເທດທີ່ຮັກຫອມສັນຕິພາບໃນໂລກ.
· ປຸກລະດົມແມ່ຍິງໃຫ້ສະມັກໃຈເຂົ້າຮ່ວມໃນກໍາລັງປະກອບອາວຸດ, ປະກອບສ່ວນຕໍ່ສູ້ຕ້ານກັບຈັກກະພັດ ອາເມລິກາ ແລະພວກປະຕິການຂາຍຊາດ.

· ວັນທີ 3 ມີຖຸນາ 1968 ກອງລໍາລຽງ ເຊ-368 (C368) ໄດ້ຮັບການສ້າງຕັ້ງຂຶ້ນຢູ່ແຂວງ ຊຽງຂວາງ ພາຍໃຕ້ການບັນຊາຂອງຄະນະກອງຮອ້ຍ 4 ຄົນຄື: ນາງ ສີສຸກ, ນາງ ບຸນມີ, ນາງ ອອ່ນສີ ແລະນາງ ມຸນທາ.
· ວັນທີ 15 ກໍລະກົດ 1969 ກອງກໍາລັງໄຟເພດຍິງ ເຊ-769 (C769) ກໍ່ໄດ້ຮັບການ ຈັດຕັ້ງຂຶ້ນຢູ່ແຂວງ ຊຽງຂວາງ. ໃນປີ 1969 ສັດຕູໄດ້ເປີດບັ້ນຮົບ ໂອເດແອນ ແລະບັ້ນຮົບ ກູ້ກຽດ ໂດຍໃຊ້ກໍາລັງທະຫານ, ອາວຸດ ແລະເຮືອບິນທັນສະໄໝບຸກໂຈມຕີຝ່າຍກໍາລັງປະຕິວັດຢ່າງຮ້າຍແຮງ. ດ່ັງນັ້ນ ກອງບັນຊາການທະຫານສູງສຸດຈຶ່ງມີຄໍາສັ່ງສ້າງຕັ້ງກອງຮອ້ຍເພດຍິງຂຶ້ນ ແລະເອີ້ນຊື່ວ່າ ກອງກໍາລັງໄຟເພດຍິງ 769 ພາຍໃຕ້ການບັນຊາຂອງນາງ ສີທົນ, ນາງຄໍາໝັ້ນທາວົງລາດ, ນາງ ບົວຄອນ ແລະນາງ ຈັນທະລາ. ຮອດປີ 1971 ກອງກໍາລັງໄຟເພດຍິງ ໄດ້ສົມທົບກັບກໍາລັງປະຕິວັດເຊັ່ນ: ກອງພັນທີ 2, ກອງພັນ 701, ກອງພັນ 605, ກອງພັນ 205 ຕີ ຂັບໄລ່ສັດຕູຢູ່ຫລາຍສິບບັ້ນຮົບທີ່ດຸເດືອນ ທັງໜ້າດິນ ແລະທາງອາກາດ ສາມາດດັບສູນ ແລະປັດເຂ່ຽສັດຕູອອກຈາກວົງສູ້ຮົບໄດ້ຈໍານວນຫລວງຫລາຍ. ກອງກໍາລັງໄຟເພດຍິງໄດ້ເຄືອນໄຫວສູ້ຮົບຢ່າງອົງອາດກ້າຫານ,ຕີສັດຕູໃຫ້ປະລາໄຊຢ່າງອັບອາຍຂາຍໜ້າຫລາຍບັ້ນຮົບ ອັນໄດ້ສ້າງມູນເຊື້ອ ແລະຊື່ສຽງໂດ່ງດັງມາເຖິງທຸກວັນນີ້.

ນອກຈາກນັ້ນ ແມ່ຍິງສ່ວນຫລາຍຍັງໄດ້ປະກອບສ່ວນລໍາລຽງສະບຽງອາຫານ, ອາວຸດ, ເຄືອ່ງນຸ່ງຫົ່ມອອກສູ່ແນວໜ້າ.

ໂດຍຕອບສະໜອງຄໍາຮຽກຮອ້ງອັນສັກກາລະບູຊາຂອງພັກ ແລະເດັດດ່ຽວປະຕິບັດຕາມຄໍາຂັວນທີ່ວ່າ: “ ທຸກສິ່ງທຸກຢ່າງ ເພືອ່ແນວໜ້າ, ທຸກສິ່ງທຸກຢ່າງ ເພືອ່ຕີເອົາຊະນະຈັກກະພັດ ອາເມລິກາ ແລະລູກມື “ ສະມາຄົມແມ່ຍິງລາຮັກຊາດໄດ້ຕັ້ງໜ້າປຸກລະດົມແມ່ຍິງລາວບັນດາເຜົ່າໃນທົ່ວເຂດປົດປອ່ຍເຕົ້າໂຮມຄວາມສາມັກຄີເປັຈິດໜຶ່ງໃຈດຽວພາຍໃຕ້ຮົ່ມທຸງຂອງຊາດ ແລະຂອງພັກ ສາມາດຮັບປະກັນວຍກງານແນວຫລັງປ່ຽນແທນເພດຊາຍທີ່ອອກໄປສະໜາມຮົບ ຊຶ່ງສະແດງອອກ ແມ່ຍິງລາວມີຄວາມອົດທົນ ດຸໝັ່ນ, ມີຫົວຄິດປະດິດສ້າງໃນການອອກແຮງງານເພີ່ມພູນຜະລິດຜົນ, ປຸກຢ້າວແປງເຮືອນ, ສອ້ມແປງຖະໜົນຫົນທາງທີ່ຖືກເພພັງຈາກລູກລະເບີດຂອງພວກຈັກກະພັດ ອາເມລິກາ ພອ້ມທັງເອົາໃຈໃສ່ເບິ່ງແຍງ, ລ້ຽງດູ ແລະບອກສອນລູກເຕົ້າໃຫ້ກາຍເປັນພົນລະເມືອງດີຂອງຊາດ, ຈັດຕັ້ງການສອນ ແລະຮຽນໜັງສື, ຈັດຕັ້ງການປອ້ງກັນເວນຍາມເຮືອນຊານບ້ານຊອ່ງ ແລະປະກອບສ່ວນໄປລໍາລຽງສູ່ແນວໜ້າ.
ພອ້ມກັນນັ້ນ ເພືອ່ສ້າງເຂດປົດປອ່ຍໃຫ້ເປັນຄືລັດໜຶ່ງຕາມແຜນນະໂຍບາຍຂອງພັກ ແມ່ຍິງໄດ້ເປັນກໍາລັງແຮງສໍາຄັນເຂົ້າຮ່ວມເຄືອ່ນໄຫວທຸກຂົງເຂດວຽກງານເປັນຕົ້ນ ດ້ານການ ເມືອງ, ເສດຖະກິດ, ວັດທະນະທໍາ-ສັງຄົມຕະຫລອດຮອດການຮັບໃຊ້ວຽກງານສູ້ຮົບ, ການປົກປັກຮັກສາຄວາມສະຫງົບ, ຄວາມເປັນລະບຽບຮຽບຮອ້ຍຂອງສໍານັກງານ, ອົງການ, ໂຮງຈັກ, ໂຮງງານ, ໂຮງຮຽນ, ໂຮງໝໍ, ບອ່ນຢູ່ອາໄສ ແລະສະຖານທີ່ສາທາລະນະອື່ນໆ.
ແມ່ຍິງທີ່ເປັນກໍາມະກອນຢູ່ໂຮງງານຕໍ່າແຜ່ນ 12 ຕຸລາ ກໍ່ມີນໍ້າໃຈເດັດດ່ຽວ, ອົດທົນ ພອ້ມກັນອອກແຮງງານພາກັນເຈາະຖໍ້າ, ຂົນຍ້າຍເຄືອ່ງຈັກຕໍ່າຜ້າຢູ່ໃນຖໍ້າ ເພືອ່ຫລົບຫລີກການຖິ້ມລະເບີດຍິງທໍາລາຍຂອງພວກຈັກກະພັດ ອາເມລິກາ.

ແມ່ຍິງທີ່ເປັນແພດ ໝໍກໍ່ໄດ້ຜ່ານຮ່າລະເບີດ, ລູກປືນຂອງສັດຕູເອົາຊີວິດເຂົ້າສ່ຽງ ເພືອ່ແບກຫາມ, ກອບກູ້ເອົາຊີວິດນັກຮົບທີ່ຖືກບາດເຈັບໃນສະໜາມຮົບມາປິ່ນປົວຢູ່ໂຮງໝໍໃນຖໍ້າຂອງເຂດແນວຫລັງ.

ແມ່ຍິງທີ່ເປັນຄູ ອາຈານໄດ້ນໍາພານັກຮຽນປຸກສ້າງຫອ້ງຮຽນ ແລະເຮືອນພັກຢູ່ຕາມປ່າດົງ ຢູ່ຖໍ້າເລິກ, ເຫວຊັນເພືອ່ຫລົບຫລີກຈາກລູກລະເບີດຂອງພວກໂຈນອາກາດ ອາເມລິກາ, ປະກອບສ່ວນກໍ່ສ້າງພະນັກງານສາມາດຕອບສະໜອງບຸກຄະລາກອນໃຫ້ແກ່ວຽກງານໃນຂະ ແໜງການຕ່າງໆ.

ແມ່ຍິງນັກສິນລະປິນຂອງແຕ່ລະພາກສ່ວນໄດ້ມີຄວາມອົດທົນຜ່ານຜ່າຂໍ້ຫຍຸ້ງຍາກ ເພືອ່ປະຕິບັດໜ້າທີ່ສະແດງຮັບໃຊ້ໃຫ້ແກ່ນາຍ ແລະພົນທະຫານທີ່ປະຈໍາການຢູ່ສະໜາມຮົບ ແລະພໍ່ແມ່ປະຊາຊົນຢູ່ຕາມທອ້ງຖິ່ນຕ່າງໆ ນັບທັງເຂດປົດປອ່ຍ ແລະເຂດຍາດແຍ່ງຂອງສັດຕູໂດຍບໍ່ຢ້ານກົວຕໍ່ລູກລະເບີດຍິງທໍາລາຍ ແລະການນາບຂູ່ຂອງສັດຕູແຕ່ຢ່າງໃດ.
ໃນໄລຍະເວລາດັ່ງກ່າວ, ແມ່ຍິງທີ່ຢູ່ໃນເຂດປົກຄອງຊົ່ວຄາວຂອງສັດຕຸ, ໂດຍໄດ້ຮັບການປຸກລະດົມຈາກພະນັກງານປະຕິວັດ ແລະໄດ້ຮັບຜົນສະທ້ອນຈາກຂະບວນການຕໍ່ສູ້ປະຕິວັດອັນຟົດຟື້ນຂອງແມ່ຍິງໃນເຂດປົດປ່ອຍ, ພວກເຂົາເຂົາເຈົ້າໄດ້ປະສານສົມທົບກັບກໍາລັງປະຕິວັດ ເຄ່ືອນໄຫວຕໍ່ສູ້ນັບມື້ນັບແຂງແຮງ ເພືອ່ທວງໃຫ້ຈັກກະພັດ ອາເມລິກາ ຜູ້ຮຸກຮານຕອ້ງຢຸດຕິສົງຄາມໃນລາວ ແລະທົ່ວອິນດູຈີນ, ໄດ້ຕໍ່ສູ້ຕ້ານການກວາດລ້າງ, ທວງເອົາລູກ, ຜົວກັບຄືນມາທໍາມາຫາກິນຢູ່ນໍາຄອບຄົວລູກ ເມຽ, ທວງໃຫ້ມີການເຈລະຈາກັບຝ່າຍກໍາລັງຮັກຊາດຢ່າງຈິງຈັງ; ເດັ່ນກວ່າໝູ່ແມ່ນຂະບວນການຂອງປະຊາຊົນເມືອງ​ ໜອງບົກ ແຂວງ ຄໍາມ່ວນ. ໃນນີ້ແມ່ຍິງໄດ້ປະກອບສ່ວນໃນການຕໍ່ສູ້ຕ້ານການປາບປາມຂອງພວກປະຕິການຂວາຈັດເປັນເວລາ 42 ມື້ 42 ຄືນ ແລະໄດ້ຮັບໄຊຊະນະດ້ວຍການຍຶດອໍານາດການປົກຄອງຢູ່ໃນທອ້ງຖິ່ນຂອງຕົນໄວ້ໄດ້. 

ຜ່ານຂະບວນວິວັດແຫ່ງການອຸທິດເຫື່ອແຮງສະຕິປັນຍາ ປະກອບສ່ວນເຂົ້າໃນການຕໍ່ສູ້ປົດປອ່ຍຊາດ ມີແມ່ຍິງຈໍານວນບໍ່ໜອ້ຍຖືກສັດຕູຈັບກຸມຄຸມຂັງ, ທຸບຕີທໍລະມານ, ບັງຄັບໃຫ້ໄຂຄວາມລັບ ແຕ່ແມ່ຍິງກໍ່ເດັດຂາດບໍ່ຍອມຈໍານົນ, ບໍ່ຍອມໄຂຄວາມລັບ. ດ້ວຍຍໍ້າໃຈຕໍ່ສູ້ພິລະອາດຫານ,ດ້ວຍຄວາມທໍລະຫົດອົດທົນ ແລະຄວາມອົງອາດກ້າຫານຂອງແມ່ຍິງລາວບັນດາ ເຜົ່າຈຶ່ງໄດ້ຮັບນາມມະຍົດເປັນວິລະຊົນແຫ່ງຊາດຈໍານວນ 22 ສະຫາຍຄື: ແມ່ ຢົງກາຍ, ແມ່ຫລ້າແຫລວ, ແມ່ເສົາ, ແມ່ຈັນ, ແມ່ພວງ, ແມ່ພັນ, ແມ່ບຸນຕາ, ແມ່ຂຽວ, ປ້າໄຕເພັດ, ປ້າໄມວົງ, ປ້າບົວຄໍາ ແລະຜູ້ອື່ນໆ; ພອ້ມກັນນັ້ນແມ່ຍິງຈໍານວນ 24 ສະຫາຍ ກໍ່ໄດ້ຮັບນາມມະຍົດເປັນນັກຮົບແຂ່ງຂັນທົ່ວປະເທດເຊັ່ນ: ແມ່ໄມ, ແມ່ລຸນ, ແມ່ພັນ, ແມ່ອິນຄານ, ແມ່ທຸມ, ປ້າສີສຸກ, ປ້າທອງວັນ, ປ້າບົວສີ, ປ້າລີລາ ແລະຜູ້ອື່ນໆ.

ນອກຈາກນັ້ນຍັງມີແມ່ຍິງຈໍານວນຫລວງຫລາຍໄດ້ຖືກຄັດເລືອກເປັນແບບຢ່າງທີ່ດີເດ່ັນໃນການປະກອບສ່ວນເຂົ້າໃນຂົງເຂດວຽກງານຕ່າງໆຊຶ່ງໄດ້ຮັການຍອ້ງຍໍຈາກພັກ ແລະລັດຖະ ບານຢ່າງສົມກຽດ, ມີຫລາຍສະຫາຍໄດ້ຮັບຫລຽນໄຊ, ຫລຽນກາ ແລະໃບຍອ້ງຍໍ. ຄຽງຄູ່ກັນນັ້ນ ບັນດາກົມກອງກໍ່ໄດ້ຮັບນາມມະຍົດເປັນກົມກອງວີລະຊົນເຊັ່ນ: ກອງຮອ້ຍທະຫານເພດຍິງ 769, ໂຮງງານຕໍ່າແຜ່ນ 12 ຕຸລາ, ໂຮງຮຽນມັດທະຍົມເມືອງ ແປກ ແຂວງ ຊຽງຂວາງ ແລະອື່ນໆ.

ການອຸທິດອັນໃຫຍ່ຫລວງຂອງແມ່ຍິງລາວບັນດາເຜົ່າ ຊຶ່ງລວມທັງບັນດາສະຫາຍວິລະຊົນແຫ່ງຊາດ ແລະນັກຮົບແຂ່ງຂັນທີ່ເປັນເພດຍິງນັ້ນໄດ້ເຮັດໃຫ້ກໍາລັງປະຕິວັດນັບມື້ນັບເຕີບໃຫຍ່ ເຂັ້ມແຂງ ທັງເປັນການປະກອບສ່ວນເຂົ້າໃນການລຸກຮື້ຂຶ້ນຍຶດອໍານາດທ່ົວປະເທດ ແລະສະ ຖາປະນາ ສາທາລະນະລັດ ປະຊາທິປະໄຕ ປະຊາຊົນລາວ ຂຶ້ນໃນວັນທີ 2 ທັນວາ 1975.
· ປີ 1982 ຄະນະສະມາຄົມແມ່ຍິງລາວຮັກຊາດຂັ້ນສູນກາງໄດ້ຮັບການປັບປຸງດ້ານບຸກຄະລາກອນອີກເທື່ອໜຶ່ງ ແລະໄດ້ຮັບການແຕ່ງຕັ້ງຢ່າງເປັນທາງການຈາກພັກ ແລະລັດຖະບານຕາມມະຕິຕົກລົງກ່ຽວກັບການປັບປຸງ ຊັບຊອ້ນພະນັກງານໃນບັນດາອົງການທີ່ເປັເສນາທິການຂອງສູນກາງພັກ ແລະບັນດາອົງການຈັດຕັ້ງມະຫາຊົນຂັ້ນສູນກາງ ສະບັບເລກທີ 23 / ສກພ ລົງວັນທີ 5/8/1982 ໂດຍແມ່ນທ່ານ ໄກສອນ ພົມວິຫານ ເລຂາທິການໃຫຍ່ພັກ ປະຊາຊົນປະຕິວັດລາວ, ນາຍົກລັດຖະມົນຕີແຫ່ງ ສ.ປ.ປ.ລາວ ເປັນຜູ້ລົງລາຍເຊັນ; ຄະນະດັ່ງກ່າວປະກອບມີ 7 ທ່ານດ່ງນີ້:
1. ທ່ານ ນາງ ຄໍາແພງ ບຸບຜາ ເປັນປະທານ.
2. ທ່ານ ນາງ ເພັດສະໝອນ ລາຊະສີມາ ເປັນຮອງປະທານ.
3. ທ່ານ ນາງ ຈັນເພັງ ພິມມະວັນ ເປັນຮອງປະທານ.
4. ທ່ານ ນາງ ຄໍາພອນ ພິມມະແສງ
ເປັນຮອງປະທານ.
5. ທ່າ ນາງ ແກ້ວ ອິນຕະພົງ
 ເປັນກໍາມະການ.
6. ທ່ານ ນາງ ບຸນຍາ ພິນສະຫວາດ
ເປັນກໍາມະການ.
7. ທ່ານ ນາງ ໄມ່ສິງ ເພັດຊະວົງ
ເປັນກໍາມະການ.

· ວັນທີ 21-22 ມີນາ 1984 ກອງປະຊຸມໃຫຍ່ຄັ້ງປະຫວັດສາດຂອງແມ່ຍິງລາວທົ່ວປະເທດຄັ້ງທີ I ໄດ້ໄຂຂຶ້ນຢ່າງເປັນທາງການ, ກອງປະຊຸມໄດ້ສະຫລຸບຕີລາຄາຜົນງານການເຄື່ອນໄຫວວຍກງານຮອບດ້ານຂອງອົງການຈັດຕັ້ງແມ່ຍິງ ແລະແມ່ຍິງລາວບັນດາ ເຜົ່າ ພອ້ມກັນນັ້ນກໍ່ໄດ້ກໍານົດທິດທາງ, ໜ້າທີ່ວຽກງານໃນຕໍ່ໜ້າໃຫ້ສອດຄອ່ງກັບໜ້າທີ່ການເມືອງຂອງພັກໃນໄລຍະໃໝ່ ແນໃສ່ນໍາເອົາຜົນປະໂຫຍດມາສູ່ແມ່ຍິງ ແລະເດັກ ນອ້ຍ; ພອ້ມກັນນັ້ນກອງປະຊຸມໄດ້ຕົກລົງເປັນເອກະພາບປ່ຽນຊື່ຈາກ “ ສະມາຄົມແມ່ຍິງລາວຮັກຊາດ “ ມາເປັນ “ ສະຫະພັນແມ່ຍິງລາວ “ ປີ 1984 ມີສະມາຊິກສະຫະພັນແມ່ຍິງທົ່ວປະເທດຈໍານວນ 426.032 ສະຫາຍ.
ກອງປະຊຸມໄດ້ເລືອກເອົາຄະນະບໍລິຫານງານສູນກາງສະຫະພັນແມ່ຍິງລາວທົ່ວປະເທດຈໍານວນ 27 ສະຫາຍ ແລະເລືອກເອົາສະຫາຍ ນາງ ຄໍາແພງ ບຸບຜາ ເປັນປະທານ, ສະຫາຍ ນາງ ເພັດສະໝອນ ລາຊະສີມາ ເປັນຮອງປະທານ ແລະເລືອກຕັ້ງຄະນະເລຂານຸການຂອງຄະນະບໍລິຫານງານສູນກາງສະຫະພັນແມ່ຍິງລາວ 7 ສະຫາຍ.

ກອງປະຊຸມໄດ້ຮັບຮອງເອົາເນື້ອໃນຄໍາຂັວນ 3 ດີ 2 ໜ້າທີ່ຄື:
· 3 ດີ: ເປັນພົນລະເມືອງດີ, ເປັນແມ່ທີ່ດີ, ເປັນເມຽທີ່ດີ.
· 2 ໜ້າທີ່: ປົກປັກຮັກສາ-ກໍ່ສ້າງປະເທດຊາດ, ປົດປອ່ຍແມ່ຍິງ.

ຈາກຜົນງານການອຸທິດຂອງຂະບວນການແມ່ຍິງຕະຫລອດໄລຍະ 30 ປີ ຜ່ານມາ ທ່ານປະທານ ສຸພານຸວົງ ປະທານປະເທດ ຕາງໜ້າກົມການເມືອງສູນກາງພັກໄດ້ເປັນກຽດປະດັບຫລຽນໄຊອິດສະຫລະຊັ້ນ I ແລະທຸງມູນເຊື້ອໃຫ້ແກ່ຂະບວນການແມ່ຍິງລາວທົ່ວປະ ເທດ.
· ກອງປະຊຸມໃຫຍ່ຄັ້ງທີ II ຂອງແມ່ຍິງລາວທົ່ວປະເທດໄດ້ໄຂຂຶ້ນໃນວັນທີ 13-14 ຕຸລາ 1988, ສະມາຊິກສະຫະພັນແມ່ຍິງທັງໝົດມີ 496.032 ສະຫາຍ. ກອງປະຊຸມໄດ້ເລືອກເອົາຄະນະບໍລິຫານງານສູນກາງສະຫະພັນແມ່ຍິງຈໍານວນ 37 ສະຫາຍ ໃນນັ້ນສະຫາຍ ນາງ ອອ່ນຈັນ ທໍາມະວົງ ເປັນປະທານ, ສະຫາຍ ນາງ ດາວວອນ ວົງສັກ ເປັນຮອງປະທານ ແລະເລືອກຕັ້ງເອົາຄະນະປະຈໍາສູນກາງສະຫະພັນແມ່ຍິງຈໍານວນ 5 ສະຫາຍ.
ກອງປະຊຸມໄດ້ຄົ້ນຄວ້າປັບປຸງເນື້ອໃນຄໍາຂວັນ 3 ດີ 2 ໜ້າທີ່ຄື:
· 3 ດີ: ເປັນພົນລະເມືອງດີ, ສ້າງຄອບຄົວແບບໃໝ່ດີ, ສ້າງຄວາມສາມັກຄີດີ.
· 2 ໜ້າທີ່: ປົກປັກຮັກສາ ແລະກໍ່ສ້າງປະເທດຊາດ, ພັດທະນາແມ່ຍິງ.
 
[image: image33.jpg]



¡º¤¯½§÷´Ã¹¨È£˜¤êó II ¢º¤Á´È¨ò¤ì¾¸ê‰¸¯½Àê©
	[image: image34.jpg]



	[image: image35.jpg]




	êÈ¾­ ­. ºÈº­¥ñ­ ê¿´½¸ö¤

¯½ê¾­

	êÈ¾­ ­. ©¾¸º­ ¸ö¤¦ñ¡

»º¤¯½ê¾­



	[image: image36.jpg]




	[image: image37.jpg]



	[image: image38.jpg]




	êÈ¾­ ­. À¢ñ´À²ñ© ²ö­À¦­¾


	êÈ¾­ ­. ®ö¸¸º­ ºÈº­¥ñ­¹º´

	êÈ¾­ ­. ®÷­À¹ìõº ìð¸ñ­Ä§




· ກອງປະຊຸມໃຫຍ່ຄັ້ງທີ III ຂອງສະຫະພັນແມ່ຍິງລາວທົ່ວປະເທດໄດ້ໄຂຂຶ້ນໃນວັນທີ 27-28 ທັນວາ 1993, ມີສະມາຊິກສະຫະພັນແມ່ຍິງທັງໝົດມີ 618.032 ສະຫາຍ. ກອງປະຊຸມໄດ້ເລືອກເອົາຄະນະບໍລິຫານງານສູນກາງສະຫະພັນແມ່ຍິງຈໍານວນ 31 ສະ ຫາຍ ໃນນັ້ນສະຫາຍ ນາງ ອອ່ນຈັນ ທໍາມະວົງ ເປັນປະທານ, ສະຫາຍ ນາງ ເຂັມເພັດ ພົນເສນາ ແລະສະຫາຍ ນາງ ບົວວອນ ອອ່ນຈັນຫອມ ເປັນຮອງປະທານ.
ກອງປະຊຸມໄດ້ຮັບຮອງເອົາເນື້ອໃນຄໍາຂວັນ 3 ດີ ຄື:
· ພົນລະເມືອງດີ, ພັດທະນາດີ, ສ້າງຄອບຄົວວັດທະນະທໍາ.

· ກອງປະຊຸມໃຫຍ່ຜູ້ແທນແມ່ຍິງລາວທົ່ວປະເທດຄັ້ງທີ IV ໄດ້ໄຂຂຶ້ນໃນວັນທີ 19-22 ກຸມພາາ 2001, ມີສະມາຊິກສະຫະພັນແມ່ຍິງທັງໝົດມີ 813.097 ສະຫາຍ. ກອງປະຊຸມໄດ້ເລືອກເອົາຄະນະບໍລິຫານງານສູນກາງສະຫະພັນແມ່ຍິງຈໍານວນ 35 ສະຫາຍ ໃນນັ້ນສະຫາຍ ນາງ ອອ່ນຈັນ ທໍາມະວົງ ເປັນປະທານ, ສະຫາຍ ນາງ ເຂັມເພັດ ພົນເສນາ ແລະສະຫາຍ ນາງ ບົວວອນ ອອ່ນຈັນຫອມ ເປັນຮອງປະທານ. ກອງປະຊຸມໄດ້ເລືອກຕັ້ງສະຫາຍ ນາງ ບົວວອນ ອອ່ນຈັນຫອມ ເປັນປະທານກວດກາຂອງຄະນະບໍລິຫານງານສູນກາງສະຫະພັນແມ່ຍິງລາວ
ກອງປະຊຸມໄດ້ຮັບຮອງເອົາເນື້ອໃນຄໍາຂວັນ 3 ດີ ຄື:
· ພົນລະເມືອງດີ, ພັດທະນາດີ, ສ້າງຄອບຄົວວັດທະນະທໍາດີ.

· ກອງປະຊຸມໃຫຍ່ຜູ້ແທນແມ່ຍິງລາວທົ່ວປະເທດຄັ້ງທີ V ໄດ້ໄຂຂຶ້ນໃນວັນທີ 29-31 ພຶດ ສະພາ 2006, ມີສະມາຊິກສະຫະພັນແມ່ຍິງທັງໝົດມີ 1.011.595 ສະຫາຍ. ແລະໄດ້ເລືອກເອົາຄະນະບໍລິຫານງານສູນກາງສະຫະພັນແມ່ຍິງຈໍານວນ 41 ສະຫາຍ ໃນນັ້ນສະຫາຍ ນາງ ສີໃສ ລືເດດມູນສອນ ເປັນປະທານ, ຮອງປະທານ 4 ສະຫາຍຄື: ສະຫາຍນາງ ຄໍາຈັນ ພົມແສງສະຫວັນ, ສະຫາຍ ນາງ ຈັນທຶມ ລັດມະນີ, ສະຫາຍ ດຣ ນາງ ອໍາໄພວັນ ຄໍາແສງສີວິໄລ ແລະສະຫາຍ ນາງ ບັນດິດ ປະທຸມວັນ. ກອງປະຊຸມໄດ້ເປັນເອກະສັນເລືອກເອົາສະຫາຍ ນາງ ຈັນທຶມ ລັດມະນີ ເປັນປະທານກວດກາຂອງຄະນະບໍລິຫານງານສູນກາງສະຫະພັນແມ່ຍິງລາວ
ກອງປະຊຸມໄດ້ຮັບຮອງເອົາເນື້ອໃນຄໍາຂວັນ 3 ດີ ຄື:
· ພົນລະເມືອງດີ, ພັດທະນາດີ, ສ້າງຄອບຄົວໃຫ້ມີຄວາມຜາສຸກ.

· ກອງປະຊຸມໃຫຍ່ຜູ້ແທນແມ່ຍິງລາວທົ່ວປະເທດຄັ້ງທີ VI ໄດ້ໄຂຂຶ້ນໃນວັນທີ 6-7 ມັງກອນ 2011, ມີສະມາຊິກສະຫະພັນແມ່ຍິງທັງໝົດມີ 956.779 ສະຫາຍ. ແລະໄດ້ເລືອກເອົາຄະນະບໍລິຫານງານສູນກາງສະຫະພັນແມ່ຍິງຈໍານວນ 47 ສະຫາຍ ແລະໄດ້ເລືອກເອົາສະຫາຍ ນາງ ສີໃສ ລືເດດມູນສອນ ເປັນປະທານ, ຮອງປະທານ 4 ສະຫາຍຄື: ສະຫາຍນາງ ຄໍາຈັນ ພົມແສງສະຫວັນ, ສະຫາຍ ນາງ ຈັນທຶມ ລັດມະນີ, ສະຫາຍ ດຣ ນາງ ອໍາໄພວັນ ຄໍາແສງສີວິໄລ ແລະສະຫາຍ ນາງ ບັນດິດ ປະທຸມວັນ. ກອງປະຊຸມໄດ້ເປັນເອກະສັນເລືອກເອົາສະຫາຍ ນາງ ຈັນທຶມ ລັດມະນີ ເປັນປະທານກວດກາຂອງຄະນະບໍລິຫານງານສູນກາງສະຫະພັນແມ່ຍິງລາວ
ກອງປະຊຸມໄດ້ຮັບຮອງເອົາຂໍ້ແຂ່ງຂັນ 3 ດີ ຄື:
· ພົນລະເມືອງດີ, ພັດທະນາດີ, ສ້າງຄອບຄົວດີມີຄວາມຜາສຸກ.
ກອງປະຊຸມໃຫຍ່ຍັງໄດ້ກໍານົດແຜນພັດທະນາແມ່ຍິງລາວໃນ 6 ແຜນງານ 32 ໂຄງການ ຢ່າງລະອຽດ.

ຈາກນັ້ນ ສະຫະພັນແມ່ຍິງແຂວງຈຶ່ງໄດ້ຄົ້ນຄວ້າ ແລະກໍານົດມາເປັນແຜນພັດທະນາແມ່ຍິງແຂວງໃຫ້ແທດເໝາະກັບຂອບເຂດສິດ ແລະສອດຄອ່ງກັບສະພາບຈຸດພິເສດຂອງແຂວງຊຶ່ງລວມມີ 6 ແຜນງງານ 21 ໂຄງການຄື: 
ແຜນງານທີ່ I : ສຶກສາອົບຮົມການເມືອງແນວຄີດ ແລະ ຍົກລະດັບຄວາມຮູ້ດ້ານກົດໝາຍໃຫ້ແກ່ແມ່ຍິງ. ມີ 4 ໂຄງການ
ໂຄງການທີ່ 1 : ໂຄສະນາສຶກສາອົບຮົມການເມືອງແນວຄິດ.
1.1 ຈັດຕັ້ງເຊື່ອມຊຶມມະຕິກອງປະຊຸມແມ່ຍິງລາວທົ່ວປະເທດ ຄັ້ງທີ່ VI ແລະ ມະຕິກອງປະຊຸມໃຫຍ່ຄັ້ງທີ IX ຂອງພັກ.

1.2 ສຶກສາອົບຮົມມູນເຊື້ອ ປະຫວັດສາດຂອງຊາດ, ຂອງພັກ, ຂອງແມ່ຍິງ ແລະ ຄຸນສົມບັດສິນທຳປະຕິວັດ.
ໂຄງການທີ່ 2 : ຍົກລະດັບຄວາມຮູ້ດ້ານທິດສະດີການເມືອງ.
2.1 ຍົກລະດັບທິດສະດີ ການເມືອງໄລຍະສັ້ນ ໃຫ້ພະນັກງານການນຳສະຫະພັນແມ່ຍິງຂັ້ນຕ່າງໆ.
ໂຄງການທີ່ 3 : ຝຶກອົບຮົມຄວາມຮູ້ດ້ານລັດຖະທຳມະນູນ, ກົດໝາຍ. ດ້ານນິຕິກຳ ແລະ ສົນທິສັນຍາສາກົນຕ່າງໆ.
3.1 ຝຶກອົບຮົມກົດໝາຍວ່າດ້ວຍການພັດທະນາ ແລະ ປົກປ້ອງແມ່ຍິງ, ລັດຖະທຳມະນູນ, ກົດໝາຍ ທີ່ພົວພັນເຖິງ ສິດຜົນປະໂຫຍດຂອງແມ່ຍິງ - ເດັກນ້ອຍ ແລະ ສົນທິສັນຍາສາກົນ ທີ່ກ່ຽວຂ້ອງໃຫ້ແກ່ຄະນະນຳສະຫະພັນແມ່ຍິງແຕ່ລະຂັ້ນ.
3.2 ຝຶກອົບຮົມການນຳໃຊ້ກົດໝາຍວ່າດ້ວຍ ການພັດທະນາ ແລະ ປົກປ້ອງແມ່ຍິງ, ລັດຖະທຳມະນູນ, ກົດໝາຍທີ່ພົວພັນເຖິງສິດຜົນປະໂຫຍດຂອງແມ່ຍິງ - ເດັກນ້ອຍ ແລະສົນທິສັນຍາສາກົນທີ່ກ່ຽວຂ້ອງ ໃຫ້ພະນັກງານປົກປ້ອງກົດໝາຍ ( ໄອຍະການ, ສານ, ຕຳຫຼວດພະນັກງານຍຸຕິທຳ ).
3.3 ຝຶກອົບຮົມກົດໝາຍ ວ່າດ້ວຍການພັດທະນາ ແລະ ປົກປ້ອງແມ່ຍິງ, ລັດຸຖະທຳ, ກົດ  ໝາຍທີ່ພົວພັນເຖິງສິດຜົນປະໂຫຍດຂອງແມ່ຍິງ - ເດັກນ້ອຍ ແລະ ສົນທິສັນຍາສາກົນ ທີ່ກ່ຽວຂ້ອງ ໃຫ້ຄະນະນນຳແຕ່ລະຂັ້ນ.
3.4 ຜະລິດສື່ໂຄສະນາກ່ຽວກັບກົດໝາຍ ວ່າດ້ວຍການພັກທະ ນາ ແລະ ປົກປ້ອງແມ່ຍິງ, ລັດຖະທຳມະນູນ, ກົດໝາຍທີ່ພົວພັນເຖິງ ສິດຜົນປະໂຫຍດຂອງແມ່ຍິງ - ເດັອ
ນ້ອຍ ລະສົນທິສັນຍາສາກົນທີ່ກ່ຽວຂອງ.
ໂຄງການທີ່ 4 : ປຸກລະດົມຊຸຍູ້ຂະບວນແຂ່ງຂັນ ຂອງແມ່ຍິງ.
4.1 ປຸກລະດົມແມ່ຍິງເຂົ້າຮ່ວມຂະບວນການແຂ່ງຂັນຮັກຊາດ ແລະພັດມະນາ.
4.2 ຂະບວນການຈັດຕັ້ງປະຕິບັດຂໍ້ແຂ່ງຂັນ 3 ດີ.
ແຜນງານທີ II ສ້າງຄວາມເຂັ້ມແຂງ ໃຫ້ອົງການຈັກຕັ້ງສະຫະພັນແມ່ຍິງ ມີ 3 ໂຄງການ.

ໂຄງການທີ່ 5 ປັບປຸງກົງຈັກການຈັດຕັ້ງ ແລະ ແຜນວິທີເຮັດວຽກ ຂອງສະຫະພັນແມ່ຍິງ.
5.1 ຝຶກອົບຮົມການຄຸ້ມຄອງນຳພາວຽກງານສະຫະພັນແມ່ຍິງ ຂັ້ນແຂວງ, ຂັ້ນເມືອງ ແລະຂັ້ນຕ່າງໆ.
5.2 ຈັດຕັ້ງເຜີຍແຜ່ກົດລະບຽບຂອງສະຫະພັນແມ່ຍິງລາວ.
ໂຄງການທີ່ 6 : ຍົກລະດັບຄວາມຮູ້ຄວາມສາມາດ ໃຫ້ແກ່ພະນັກງານສະຫະພັນແມ່ຍິງແຕ່ລະຂັ້ນ.
6.1 ສ້າງຄວາມສາມາດໃຫ້ແກ່ພະນັກງານສະຫະພັນແມ່ຍິງຂັ້ນຕ່າງໆໃນການວາງແຜນ, ການຄຸ້ມູຄອງ - ບໍລິຫານ ແລະ ການສະຫຼຸບລາຍງານ.
ໂຄງການທີ່ 7 : ຕິດຕາມ, ກວດາກາ ແລະ ຊຸກຍູ້ການຈັດຕັ້ງປະຕິລັດແນວທາງ, ກົດໝາຍ, ແຜນການຕ່າງໆກ່ຽວກັບການພັດທະນາ, ການປົກປ້ອງສິດຜົນປະໂຫຍດຂອງແມ່ຍິງ ແລະ ເດັກນ້ອຍ.
7.1 ຈັດຝຶກອົບຮົມຍົກລະດັບວຽກງານກວດກາ.
7.2 ລົງເຄື່ອນໄຫວຕິດຕາມກວດກາວຽກງານກວດກາປະເມີນຜົນ ວຽກງານຮອບດ້ານຂອງສະຫະພັນແມ່ຍິງຂັ້ນໜ່ວຍ, ຂັ້ນເມືອງ ແລະ ຂັ້ນແຂວງ.
ແຜນງານທີ່ III ປົກປ້ອງສິດຜົນປະໂຫຍດຂອງແມ່ຍິງ-ເດັກນ້ອຍ ແລະ ສົ່ງເສີມຄວາມສະເໝີພາບຍິງ-ຊາຍ ມີ 8 ໂຄງການ
ໂຄງການທີ່ 8 : ຈັດຕັ້ງປະຕິບັດ ແລະ ຕິດຕາມການຈັດຕັ້ງປະຕິບັດສົນທິສັນຍາຊີດໍ ແລະ ກົດໝາຍ ວ່າດ້ວຍການພັດທະນາ ແລະ ປົກປ້ອງແມ່ຍິງ.
ໂຄງການທີ່ 9 : ຈັດຕັ້ງການໃຫ້ຄໍາປຶກສາກ່ຽວກັບສິດ ແລະ ຜົນປະໂຫຍດຂອງແມ່ຍິງ ແລະ ເດັກນ້ອຍ.
ໂຄງການທີ່ 10​ : ໂຄງການເພີ່ມຄວາມສາມາດໃນການຮັບຮອງແມ່ຍິງ ທີ່ຖືກເຄາະຮ້າຍ ແລະ ປັບປຸງໂທລະສັບສາຍດ່ວນ.
ໂຄງການທີ່ 11 : ສົ່ງເສີມການເຊື່ອມບົດບາດຍິງ - ຊາຍເຂົ້າໃນຂະແໜງການຕ່າງໆ.
 

11.1 ບົດບາດຍິງ - ຊາຍໃນວຽກງານອອກໃບຕາດິນ.


11.2 ບົດບາດຍິງ - ຊາຍກັບການປົກປ້ອງໂລກເອດ.
 

11.3 ບົດບາດຍິງ - ຊາຍກັບການປົກປັກຮັກສາສິ່ງແວດລ້ອມ.
 

11.4 ບົດບາດຍິງ - ຊາຍກັບໂພສະນາການ.
 

11.5 ບົດບາດຍິງ - ຊາຍກັບພະລັງງານ.
 

11.6 ບົດບາດຍິງ - ຊາຍກັບວຽກງານສຸຂະພາບຈະເລີນພັນ.
 

11.7 ສ້າງຄູ່ມືການນຳໃຊ້ງົບປະມານບົດບາດຍິງ - ຊາຍ.
ໂຄງການທີ່ 12 : ໂຄສະນາເຜີຍແຜ່ກ່ຽວກັບປະຊາກອນ ແລະ ການພັດທະນາ.
ໂຄງການທີ່ 13 : ສຶກສາລະບຽບກົດໝາຍ ແລະ ບົດຮຽນຈາກການປະຕິບັດກົດໝາຍທີ່ພົວພັນເຖິງສິດທິການສືບທອດຂອງແມ່ຍິງ.
ໂຄງການທີ່ 14 : ສຶກສາສ່ອງຫວ່າງດ້ານນິຕິກຳ, ຄວາມບໍ່ເອກະພາບລະຫວ່າງລະບົບຍູຕິທຳທີ່ເປັນທາງການ ແລະ ຮີດຄອງປະເພນີ.
ໂຄງການທີ່ 15 : ໂຄສະນາເຜີຍແຜ່ ແລະ ຍົກລະດັບຄວາມຮູ້ກ່ຽວກັບການຕ້ານການໃຊ້ຄວາມຮຸນແຮງຕໍ່ແມ່ຍິງ.
ແຜນງານທີ່ IV ສົ່ງເສີມການປະກອບອາຊີບ, ພັດທະນາສີມືແຮງງານ, ທຸລະກິດຂະໜາດ ນ້ອຍ ເພື່ອຫຼຸດຜ່ອນຄວາມທູກຍາກ ມີ 3 ໂຄງການ
ໂຄງການທີ່ 16 : ສົ່ງເສີມ ແລະ ຍົກລະດັບຄວາມຮູ້ວິຊາຊີບ ແລະ ພັດທະນາສີມືແຮງງານໃຫ້ແມ່ຍິງ.


16.1 ປັບປຸງສູນຝຶກອົບຮົມວິຊາຊີບຂອງສະຫະພັນແມ່ຍິງແຂວງ.


16.2 ສ້າງ ແລະ ປັບປຸງຫຼັກສູດການຮຽນ-ການສອນວິຊາຊີບໃຫ້ແກ່ແມ່ຍິງ.


16.3 ຍົກລະດັບຄູຝຶກວິຊາຊີບ.


16.4 ຝຶກອົບຮົມວິຊາຊີບໃຫ້ແກ່ແມ່ຍິງຜູ້ດ້ອຍໂອກາດ.
ໂຄງການທີ່ 17 : ສ້າງຄວາມເຂັ້ມແຂງໃຫ້ກອງທຶນພັດທະນາແມ່ຍິງ ແລະ ກຸ່ມທ້ອນເງີນ.


17.1 ຂະຫຍາຍກຸ່ມທ້ອນເງີນ ແລະ ສິນເຊື່ອຂອງແມ່ຍິງ.


17.2 ຍົກລະດັບຄວາມຮູ້ຄວາມສາມາດດ້ານການເຂົ້າເຖິງລະບົບສິນເຊື່ອ.


17.3 ສົ່ງເສີມກອງທຶນພັດທະນາຂັ້ນບ້ານ ແລະ ຄອບຄົວ.
ໂຄງການທີ່ 18 : ການສົ່ງເສີມທຸລະກິດຂະໜາດນ້ອຍຂອງແມ່ຍິງ.

    18.1 ເກັບກຳຂໍ້ມູນກຸ່ມການຜະລິດຂອງແມ່ຍິງ.

    18.2 ຝຶກອົບຮົມ, ທັດສະນະສຶກສາກ່ຽວກັບທຸລະກິດຂະໜາດນ້ອຍ ແລະ ກາງ.

    18.3 ສົ່ງເສີມ ແລະ ຊຸກຍູ້ການຜະລິດໜຶ່ງເມືອງ ໜຶ່ງຜະລິດຕະພັນ.

    18.4 ຈັດງານເທດສະການອາຫານພື້ນເມືອງ.
ແຜນງານທີ່ V ປົກປັກຮັກສາ ແລະ ເສີມຂະຫຍາຍມູນເຊື້ອວັດທະນະທຳອັນດີງາມຂອງຊາດ ແລະຂອງແມ່ຍິງລາວ ມີ 2 ໂຄງການ.
ໂຄງການທີ່ 19 : ໂຄສະນາເຜີຍແຜ່ມູນເຊື້ອວັດທະນະທຳອັນດີງາມຂອງແມ່ຍິງ.
ໂຄງການທີ່ 20 : ຝຶກອົບຮົມກ່ຽວກັບມາລະຍາດ - ພິທີການ.
ແຜນງານທີ່ VI ການພົວພັນ ແລະ ຮ່ວມມືກັບຕ່າງປະເທດ ມີ 1 ໂຄງການ.

ໂຄງການທີ່ 21 : ການພົວພັນຮ່ວມມືກັບອົງການຈັດຕັ້ງແມ່ຍິງປະເທດເພື່ອນມິດຍູດທະສາດ, ບັນດາປະເທດເພື່ອນມິດ ແລະ ອົງການຈັດຕັ້ງສາກົນ.
ຊຶ່ງແຜນພັດທະນາແມ່ຍິງແຂວງພວກເຮົານີ້ບັນດາໜ່ວຍອອ້ມຂ້າງແຂວງ, ສະຫະພັນແມ່ຍິງເມືອງ ແລະບ້ານກໍ່ໄດ້ນໍາໄປຈັດຕັ້ງຜັນຂະຫຍາຍແທດເໝາະກັບພາລະບົດບາດຂອງກົມກອງ ແລະສອດຄອ່ງກັບສະພາບ, ຈຸດພິເສດຂອງແຕ່ລະທອ້ງຖິ່ນຮາກຖານ ສາມາດເຮັດສໍາເລັດໄດ້ຫລາຍແຜນງານ ແລະຫລາຍໂຄງການ. ໃນນັ້ນຮາກຖານສະຫະພັນແມ່ຍິງພວກສະຫາຍກໍ່ໄດ້ຈັດຕັ້ງຜັນຂະຫຍາຍຢ່າງປະດິດສ້າງ ແລະມີຄວາມເປັນເອກະພາບສູງພອ້ມກັນສຸມທຸກສະຕິປັນຍາແຂ່ງຂັນກັນສ້າງຂະບວນໃນອົງການຈັດຕັ້ງສະຫະພັນແມ່ຍິງ ກໍ່ຄືດ້ານວິຊາສະເພາະ ສາມາດຍາດໄດ້ຜົນງານທີ່ພົ້ນເດ່ັນຫລາຍດ້ານດ່ັງທີ່ປະທານຮາກຖານສະຫະພັນແມ່ ຍິງສະເໜີມາແລ້ວນັ້ນ, ອັນນີ້ມັນໄດ້ສະແດງໃຫ້ເຫັນວ່າພວກສະຫາຍໄດ້ຕັ້ງໜ້າຮໍ່າຮຽນເອົາແບບຢ່າງທີ່ດີຂອງທ່ານຜູ້ນໍາ, ຝຶກຝົນຫລໍ່ຫລອມຕົນເອງໃຫ້ມີຄຸນທາດການເມືອງ, ຄຸນສົມບັດສິນທໍາປະຕິວັດ, ພາຍໃນມີຄວາມສາມັກຄີ ຮັກແພງຊ່ວຍເຫລືອເບິ່ງແຍງກັນ, ຕັ້ງໜ້າເຮັດໜ້າທີ່ວິຊາສະເພາະຢ່າງບໍຮູ້ອິດຮູ້ເມື່ອຍ ໄດ້ມີຫລາຍສະຫາຍໄດ້ຮັບການຍອ້ງຍໍຂັ້ນແຂວງ, ຂັ້ນສູນກາງ. ຕໍ່ຜົນສໍາເລັດທີ່ກ່າວມານັ້ນ ຍອ້ນຄະນະພັກ, ຄະນະນໍາໄດ້ເອົາໃຈໃສ່ຊີ້ນໍາໆພາ, ຊຸກຍູ້ກໍ່ສ້າງ ແລະອໍານວຍຄວາມສະດວກຢ່າງເຕັມສ່ວນ ບວກໃສ່ການສະໜັບສະໜູນຈາກພະນັກງານເພດຊາຍພາຍໃນກົມກອງຂອງພວກສະຫາຍ. ສະນັ້ນ ຂ້າພະເຈົ້າໃນນາມສ່ວນຕົວຂໍສະແດງຄວາໃຍອ້ງຍໍຊົມເຊີຍຢ່າງສຸດໃຈ ( ຂໍຊົມເຊີຍ ).
ບັນດາສະຫາຍທີ່ຮັກແພງ.
ເຖິງແມ່ນວ່າພວກສະຫາຍຈະມີຄວາມບາກບັ່ນອົດທົນພະຍາຍາມເຮັດໜ້າທີ່ກໍ່ຕາມ ເມື່ຶອທຽບໃສຄວາມຮຽກຮອ້ງຕອ້ງການຂອງໜ້າທີ່ການເມືອງໄລຍະໃໝ້ແລ້ວ ແລະອີງໃສ່ພາລະບົດ ບາດຂອງກົມກອງພວກສະຫາຍເປັນຕົ້ນແມ່ນເຮັດການບໍລິການ ເຮັດຕິດພັນກັບຄົນເຈັບ ເຄີຍມີຫາງສຽງຈົ່ມວ່າຈາກຜູ້ມາບໍລິການຕໍ່ແພດໝໍຈໍານວນໜອ້ຍໜຶ່ງ ອັນຈະພາໃຫ້ເກີດຜົນເສຽຫາຍໃຫ້ແກ່ກົມກອງ, ເປັນຕົ້ນແມ່ນການວາງທັດສະນະ, ການປາກເວົ້າ ຫລືການເລືອກເອົາໃຈໃສ່ຕໍ່ຄົຍເຈັບ ເຮັດໃຫ້ຄົນເຈັບຈໍານວນໜຶ່ງບໍ່ຢາກມາໂຮງໝໍ. ອີກດ້ານໜຶ່ງ ເບິ່ງຈໍານວນແພດຍິງພັດກວມອັດຕາສ່ວນຫລາຍພໍສົມຄວນ່ຍິງພວກສະຫາຍຕອ້ງເອົາໃຈໃສ່ສຶກສາອົບຮົມການເມືອງ ແນວຄິດໃຫ້ສະມາຊິກຂອງຕົນ ໃຫ້ມີຄວາມໜັກແໜ້ນທາງດ້ານຄຸນທາດການເມືອງ ຍຶດໝັ້ນຈັນຍາບັນຂອງແພດ ເຮັດໜ້າທີ່ບົນພື້ນຖານຍຶດໝັ້ນລະບຽບຫລັກການ, ເມື່ອເຫັນມີຜູ້ບົກຜອ່ງຕອ້ງ ຈິງໃຈຕັກເຕືອນກໍ່ສ້າງໃຫ້ທ່ວງທັນກັບເວລາ, ດ້ານວິຊາສະເພາະກໍ່ເອົາໃຈໃສ່ສຶກສາຄົ້ນຄວ້າ, ເພືອ່ຮັບປະກັນຄຸນນະພາບຂອງການປ່ິນປົວ ເພືອ່ແນໃສ່ເຮັດໃຫ້ຄົນມີອາຍຸຍືນ ແລະມີສຸຂະພາບແຂງແຮງດີ. ຍອ້ນວ່າປະຈຸບັນເກີດມີພະຍາດຫລາຍຢ່າງທີ່ປິ່ນປົວຍາກ. ດ້້ານການຈັດຕັ້ງສະຫະພັນແມ່ຍິງກໍ່ຕອ້ງເອົາໃຈໃສ່ຮ່ວມຊີວິດເປັນປົກກະຕິ, ຈັດຕັ້ງຂະບວນແຂ່ງຂັນ 3 ດີ ເຮັດຕິດພັນກັບຂະບວນແຂ່ງຂັນຮັກຊາດ ແລະພັດທະນາ ຂະບວນການນີ້ເປັນໜ້າທີ່ຕົ້ນຕໍຂອງອົງການຈັດຕັ້ງພວກເຮົາ, ບອ່ນໃດຫາກມີຂະວນແຂ່ງຂັນ 3 ດີ ຟົດຟື້ນ ການບອ່ນນັ້ນເຂັ້ມແຂງ, ເອື້ອນອ້ງແມ່ຍິງມີຄວາມກ້າວໜ້າ. ການສະຫລຸບລາຍງານກໍ່ເປັນວຍກງານສໍາຄັນ ພວກສະຫາຍຕອ້ງເອົາໃຈໃສ່ລາຍງານໃຫ້ສາຍຕັ້ງ, ສາຍຂວາງຮັບຮູ້ເປັນປົກກະຕິ ຂັ້ນເທິງຈະຮູ້ໄດ້ສະພາບການເຄ່ືອນໄຫວ ແລະຜົນງານທີ່ພວກສະຫາຍຍາດມາໄດ້ແຕ່ລະຄັ້ງ.
ໃນຄໍາເຫັນທີ່ຂ້າພະເຈົ້າສະເໜີມານັ້ນ ເຊືອ່ໝັ້ນວ່າພວກສະຫາຍສາມາດເຮັດໄດ້ ພອ້ມດຽວກັນກໍ່ຂໍສະເໜີມາຍັງຄະນະພັກ, ຄະນະນໍາຂອງໂຮງໝໍຈົ່ງເຜີ່ມທະວີການກໍ່ສ້າງຊ່ວຍເຫລືອເອື້ອຍນອ້ງແມ່ຍິງເຮັດແນວ ເພືອ່ໃຫ້ເຂົາເຈົ້າກາຍເປັນພະນັກງານຜູ້ກ້າວໜ້າ ກາຍເປັນກໍາລັງແຮງຂອງຄະນະພັກ, ຄະນະອໍານວຍການກໍ່ຄືກາຍເປັນກໍາລັງແຮງຂອງກົມກອງເຮັດໃຫ້ກົມກອງມີຄວາມເຂັ້ມແຂງ.

